Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Fai 2010, yn Ysgol Gynradd Cwm y Glo.
1. Croesawodd GH bawb i’r cyfarfod. 
2.
Yn bresennol: Cyngh. Goronwy Hughes (GH), Cyngh. Alan Pritchard (AP), Cyngh. Delyth Tomos (DT), Cyngh. Eryl Roberts (ER), Cyngh. Derfel Jones (DJ), Cyngh. Nan Humphreys (NH), Cyngh. Meirwen Lloyd (ML), Cyngh. Clifford Williams (CW), Cyngh. Hefin Jones (HJ), Cyngh. Rhian Thomas ac Emma Williams (clerc). 

Hefyd yn bresennol am eitem 3 – Gareth Roberts (GR) ac am eitem 4 Emrys Jones (EJ) – cwmni GL Jones.
Ymddiheuriadau: Cyngh. Meryl Green (MG) Cyngh. Avril Jones (AJ). 
3. Sgwrs gyda Mr Gareth Roberts: Dechreuodd Mr Roberts drwy ddangos cynllun o’r pamffled llwybrau. Dywedodd ei fod wedi bod yn ymgynghori llawer gyda Mr Dafydd Whiteside Thomas a rhyngddynt, roedd y ddau wedi dod i fyny gyda’r cynllun hwn. Roedd y cynllun yn cynnwys pum taith ac roedd yn awyddus iawn i ychwanegu fod cyflwr llwybrau’r gymuned o safon uchel iawn.
Aeth ymlaen i egluro yn fyr yr hanesion y tu ôl i’r pum taith a oedd yn ddifyr iawn. Dywedodd GR ei fod yn gobeithio gosod y pamffled o fewn y mis nesaf er mwyn ceisio dosbarthu’r pamffledi erbyn gwyliau’r haf. Gofynnodd am sylwadau gan y Cynghorwyr: Dywedodd GH y dylai’r clawr gynnwys enw pentref Cwm y Glo yn ogystal a Llanrug. Cytunwyd y byddai enw’r ddau bentref yn ymddangos ar flaen y pamffled. 

Dywedodd pawb eu bod yn hapus iawn gyda’r gwaith hyd yma ac nad oedd ganddynt ddim i’w ychwanegu ar hyn o bryd. Diolchodd GR i bawb am wrando a gadawodd y cyfarfod.
4.
Trafodaeth gyda Mr Emrys Jones o gwmni GL Jones, Bethesda: Dechreuodd EJ drwy fynd trwy’r dyfynbris o £34,245 yr oedd wedi ei roi i’r Cyngor am yr eitemau canlynol: Cylchfan addas i’r anabl, Uned Aberdyfi, Llwybr cysylltu, Giât, Si Sô bach siap aderyn a 2 fwrdd picnic. Dywedodd mai ‘wet pour’ yr oedd wedi ei gynnwys i ddal y cyfarpar ac nid teils gan fod teils yn colli eu siap ar ôl amser. Dywedodd y dylai’r cylchfan fod yn y man oedd y si sô o’r blaen gan fod llawr addas yno yn barod. Holodd NH ar beth y byddai’r byrddau picnic yn sefyll, atebodd EJ y byddent yn cael eu gosod ar slabs o bafin neu goncrid.
Penderfynwyd y byddai yn well cael byrddau picnic dur a phren ac nid dur i gyd. Trafodwyd maint y gylchfan. Roedd y dyfynbris yn cynnwys y gylchfan lleiaf ac y byddai un maint yn fwy yn costio tua £4,000 yn fwy. Ar ôl peth trafod cytunwyd gyda EJ ar y canlynol am bris o £38,000:

· Ffram ddringo Aberdyfi,

· Cylchfan fwyaf ar gyfer cadair olwyn,

· Giât addas i gadair olwyn, 
· Si Sô bach siap aderyn,
· 2 fwrdd picnic – hanner dur a hanner pren,
· Llawr ‘wet pour’,
· Paent i wella golwg yr hen gyfarpar,
· Llawr cysylltiol,
· Gwair newydd lle bydd angen.
Dywedodd EJ y byddai yn ceisio gwneud hyd i gyd erbyn gwyliau’r haf. Diolchodd i’r Cyngor am y gwaith a gadawodd y cyfarfod.
5.
Datgan Buddiant Personol: I’w datgelu fel y maent yn codi.
6.
Cadarnhau Cofnodion:. Dywedodd ML bod un newid i’w wneud, dylai’r cofnod ddweud bod sbwriel dros y ffordd i’r becws ac nid ger y fainc yn Nhan y Coed. Cadarnhawyd cofnodion Ebrill. Cynnigwyd gan NH ac eilwyd gan DJ. 
7.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd GH fod y fainc yng nghae chwarae Nant y Glyn wedi cael ei symud gan Mr Dafydd Owen a’i fod hefyd wedi tynnu’r cysgodfan bws ar Ffordd Llanberis i lawr am bris o £600. Roedd pawb yn hapus gyda’r pris hwn ac yn falch iawn fod y gwaith wedi ei wneud mor sydyn.
· Dywedodd RhT fod rhywun o Nant y Glyn wedi cwyno am y safle sydd heb ei ddatblygu ger y cae chwarae, bod y ffens yn isel a bod plant yn mynd yno i chwarae. Roedd y wraig yn poeni y byddai plentyn yn cael damwain yno. Gan mai cyfrifoldeb yr adeiladwyr oedd diogelwch y safle, penderfynwyd na fyddai’r Cyngor yn gallu gwneud dim am hyn.

· Trafodwyd y parcio yn Llanrug. Dywedwyd bod o Hermon lawr i Ffordd Glanmoelyn yn beryglus iawn oherwydd y ceir sydd yn cael eu parcio yno. Awgrymodd GH y byddai yn syniad cael rhywun o Cyngor Gwynedd i gyfarfod i drafod hyn. Cytunwyd y byddai’r Clerc yn trefnu hyn a dywedodd DJ y byddai yn pasio manylion cyswllt yr unigolyn priodol ymlaen i’r Clerc. 
· Trafodwyd y Rheolau Sefydlog yn fyr. Penderfynwyd y byddai angen gwneud nifer o newidiadau, e.e, tynnu Maer y dref o bwynt 15, ac y byddai pawb yn edrych drostynt erbyn y cyfarfod nesaf ble y byddai yn rhaid cymeradwyo’r newidiadau. 

· Trafodwyd yswiriant y Cyngor. Eglurodd GH ei fod am gael pris gan gwmni arall. Cytunwyd i adnewyddu gyda’r rhataf o’r pris yma a’r pris a dderbyniwyd gan y cwmni yswiriant presennol sef £1,115. 
8.
Gwelliannau i Barc Chwarae Cwm y Glo: Penderfynwyd newid y penawd hwn i ‘Cynllun Trefi Taclus’ gan nad oedd dim i’w weld yn digwydd gyda’r prosiect cae chwarae. Dywedodd AP ei fod wedi cael dau bris am osod y pyst yn y cae gyda phrosiect Trefi Taclus, un am £700 a’r llall am £960. Cytunwyd i roi’r gwaith i Bob a Iestyn Jones am £700 – Cynnig CW, Eilio HJ.
9.  Caeau chwarae Llanrug: Nant y Glyn: Dywedodd CW fod roller mawr wedi ei adael yn y cae yn dilyn y gwaith clirio a wnaethpwyd gan Llewod Llanrug yn ddiweddar a’i fod yn beryglus oherwydd ei faint. Dywedwyd mai disgwyl am law yr oeddynt cyn ei rolio eto. Penderfynwyd rhoi clô y giât blaen ar y giât bellaf a phrynu clô newydd ar gyfer y giât blaen. Penderfynwyd na fyddai Llewod Llanrug yn cael goriad oherwydd y problemau diweddar gyda’r clwb yn peidio a chloi’r giât ar eu holau. Penderfynwyd gyrru ebost i’r Llewod yn egluro fod plant yn chwarae gyda’r roller ac iddynt sicrhau ei fod yn ddiogel. 
Glanmoelyn: Dywedodd RhT fod twll yn dal i fod yng nghanol cae peldroed Glanmoelyn. Dywedodd GH y byddai yn gofyn i Dafydd Owen am ei lenwi. 
10.
Llwybrau Cyhoeddus: Cytunwyd i dalu £1,000 i Mr Gareth Roberts am ei waith hyd yma gyda’r pamffled llwybrau cyhoeddus. Cytunwyd i argraffu 8,000 am gost o £4,838.66.

Penderfynwyd i dorri’r un llwybrau ag arferir eu torri. Byddai Cyngor Gwynedd yn talu £520 a’r Cyngor Cymuned yn talu’r gweddill o £500. 
11. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor

      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C10A/0127/23/LL: Dymchwel adeilad allanol ochr a chodi estyniad deulawr yn ei le – 2 Bron Seiont, Pontrug 
· C10A/0169/23/LL: Gosod tô llechi newydd ar yr estynniad tô fflat presennol a lleoli tanc olew yn yr ardd flaen; 2 Teras Arfon, Llanrug.

GWRTHOD:

· C09A/0349/23/LL: Gosod 9 carafan newydd ynghyd a thirweddu a gwelliannau amgylcheddol; Parc Gwyliau Brynteg, Llanrug.

Dywedodd DT ei bod yn pryderu nad oedd y Cyngor Cymuned wedi gwrthwynebu yn swyddogol yn erbyn y cais hwn gan ei bod wedi clywed rhywun yn lleisio hyn mewn man cyhoeddus yn ddiweddar. Dangosodd y clerc dystiolaeth ei bod wedi pasio’r gŵyn ymlaen i Cyngor Gwynedd sef ebost i swyddog yn yr Adran Gynllunio ac ebost yn ôl gan y swyddog honno yn cadarnhau iddi dderbyn y llythyr. Cytunwyd bod dryswch wedi bod ar ran yr aelod o’r cyhoedd a bod y Clerc wedi gwrthwynebu yn swyddogol.
Ceisiadau o’r newydd:

· C10A/0214/23/MG: Cais materion a gadwyd yn ôl, Adeiladu dau dŷ newydd – Llain o dir cyfagos i Pen y Buarth, Llanrug. Dim gwrthwynebiad – CW, RhT.
· C10A/0183/23/LL: Cais i ddymchwel yr estyniad presennol a chodi estyniadau pellach a chodi adeilad allanol ar gyfer storio a gweithgareddau hobi – Cae Rhydau, Pontrug. Dim Gwrthwynebiad os yw’r adeilad allanol oddi fewn i gwrtil y tŷ
· C10A/0217/23/LL: Cais llawn i greu pwll gwanhau fel rhan o system suds i’r datblygiad tai cyfagos – llain o dir cyfagos i Pen Cae, Ffordd Llanberis, Llanrug. Dim gwrthwynebiad – DJ, HJ.
12.
Cyllideb:
(a)Taliadau:
Aelodaeth Un Llais

100908
£327.00

GW Jones - Ebrill

100910            £340.00
DW Lewis – Ebrill a Mai
100911
£500.00

PAYE a NI Ion i Mawrth
100912
£160.80

Seindorf Llanrug

100913
£650.00

GOGs



100914
  £50.00






         £2,027.80

(b)Derbyniadau: 
Llog cyfrif cadw
 

    
         £0.90




Llog Cyfrif Pwll Moelyn


         £6.99




Praesept




£10,000.00









£10,007.89

(c) Ceisiadau am gymorth: 

Trafodwyd ceisiadau gan y sefydliadau canlynol a rhoddwyd y swm a benderfynwyd arno a’r cynnigwr ac eilydd wrth yr enw:

· Clwb Peldroed Llanrug Unedig - £650 am 2009-10 fel y cytunwyd yng nghyfarfod Mawrth.
(ch) Adroddiad Ariannol: Byddai adroddiad yn cael ei wneud ar gyfer y cyfarfod nesaf. 
13.
Y Fynwent:

i. Diogelwch – Dim. 
ii.
Cyffredinol: Dywedodd HJ ei fod yn trafod gwagio biniau’r fynwent gyda Cyngor Gwynedd ar ran y Cyngor Cymuned. Byddai yn adrodd yn ôl maes o law.
     iii.
Incwm Angladdau – £0.
14.
Heddlu: Dywedodd CW ei bod yn ddistawach yng nghae Nant y Glyn ar hyn o bryd ond bod fandaliaid wedi torri ffenestri’r capel ger Lôn Groes.
15.
Materion gan y Cynghorwyr: 
· Dywedodd RhT fod yr Ysgol Gynradd yn ceisio estynnu darn o dir ar y cŷd gyda’r Ysgol Feithrin. Gofynnodd a fyddai modd i’r ysgol roddi cais am grant i brynu’r adnoddau newydd a fyddai ei angen ar gyfer y Cyfnod Sylfaen. Dywedodd GH na fyddai’r Cyngor yn cyllido cais gan yr ysgol gan fod hyn i’w gyllido gan yr Adran Addysg ond y byddai’r Cyngor yn fodlon ystyried cais gan yr Ysgol Feithrin.
16.
Cofrestr Materion Agored: Dywedodd y clerc y byddai wedi diweddaru’r cofrestr erbyn y cyfarfod nesaf.

17.
     Gohebiaeth:

(a) Oddi wrth Cyngor Gwynedd:

Adran Rheoleiddio:

· Ymateb i lythyr y Cyngor parthed Cae Rhydau, Pontrug.

· Cynllun Datblygu Gwynedd – Diweddariad.

Adran Economi a Chymuned:

· Penwythnos Fawr BBC Radio 1.

(b) Eraill:

(i)
CCLA – Angen mwy o wybodaeth cyn rhyddhau datganiadau banc. Y clerc i ddelio gyda’r mater hwn.
(ii) 
Un Llais Cymru – Derbynneb a cais am enwau i gynrychioli’r Cyngor yn y cyfarfodydd: ER a ML am fynychu pan yn gallu.
(iii)
Cynulliad – Cymuned ar y Cyd.

(iv) Llythyrau yn diolch am grantiau gan y mudiadau canlynol: Cymdeithas y Byddar, Cwmni’r Fran Wen a Cymdeithas Alzheimer’s. 

(v) Ombwdsman – Côd Ymddygiad ar gyfer aelodau awdurdodau lleol – Canllawiau.

(vi) Holiaduron i’w cwblhau gan Cyngor ar Bopeth – Dosbarthwyd copiau.

(vii) Anfoneb – Torri gwair yr hen fynwent - £150 – Iawn i’w thalu.

(viii) Un Llais Cymru – Copi diweddar o’r Llais.
18.
Materion Eraill:

Dywedodd CW bod llawer o anghydfod ar Ffordd yr Orsaf oherwydd faniau yn cael eu parcio ar y llwybr sydd yn arwain i’r cae chwarae. Mae’r faniau i gyd yn gweithio ar y tŷ newydd sydd yn cael ei adeiladu gerllaw. Dywedodd bod angen darganfod pwy sydd berchen y llwybr. Dywedodd GH y byddai yn ymchwilio i hyn erbyn y cyfarfod nesaf.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 22ain o Fehefin 2010, Y Sefydliad Coffa, Llanrug.

